
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

SOLIQ TO‘LOVCHILAR FAOLIYATINI SOLIQ 
NAZORATINI AMALGA OSHIRISHNING 

NAZARIY ASOSLARI
Ismailov Bobir Salomovich 

Toshkent davlat iqtisodiyot universiteti mustaqil tadqiqotchisi 

Annotatsiya. Mazkur maqolada soliq organlari tomonidan tekshirish va soliq to‘lovchilar faoliyatini nazorat qilish 
amaliyotini takomillashtirish orqali ularning mumkin bo‘lgan soliq to‘lashdan bo‘yin tovlash holatlarini aniqlash, adolatli 
soliqqa tortishni ta’minlash va pirovardida soliq tizimining umumiy samaradorligiga hissa qo‘shish imkoniyatlarini oshirishi 
mumkinligi organilgan va xulosalar shakllantirilgan. Maqolada xorijiy tajribalarni O‘zbekiston sharoitida tatbiq etishning 
afzalliklari va muammolari yoritilib, milliy soliq siyosatini takomillashtirish bo‘yicha taklif va tavsiyalar ishlab chiqilgan.

Kalit so‘zlar: soliq tushumlari, tahlika-tahlil, xavflar, samaradorlik, raqamli platforma, usullar va vositalar, ilg‘or axborot-
kommunikatsiya texnologiyalari, tahlil, optimallashtirish, soliq imtiyozlari, soliq stavkasi.
Abstract. This article examines the potential for improving the practices of tax authorities in auditing and monitoring 
taxpayers’ activities to identify possible cases of tax evasion, ensure fair taxation, and ultimately enhance the overall 
efficiency of the tax system. The advantages and challenges of applying foreign experience in the context of Uzbekistan 
are analyzed, and recommendations for improving national tax policy are proposed.

Keywords: tax revenues, risk analysis, efficiency, digital platform, methods and tools, advanced information and 
communication technologies, analysis, optimization, tax incentives, tax rate.
Аннотация. В статье исследованы возможности повышения эффективности практики проверок налоговыми 
органами и контроля деятельности налогоплательщиков для выявления возможных случаев уклонения от уплаты 
налогов, обеспечения справедливого налогообложения и, в конечном итоге, повышения общей эффективности 
налоговой системы. Рассмотрены преимущества и проблемы применения зарубежного опыта в условиях 
Узбекистана, а также предложены рекомендации по совершенствованию национальной налоговой политики.

Ключевые слова: налоговые поступления, анализ рисков, эффективность, цифровая платформа, методы и 
инструменты, передовые информационно-коммуникационные технологии, анализ, оптимизация, налоговые 
льготы, ставка налога.

K I R I S H
Bozor iqtisodiyoti sharoitida soliq tizimining samarali faoliyati soliq to‘lovchilar faoliyati ustidan amalga 

oshiriladigan soliq nazoratining mukammal tashkil etilishiga bevosita bog‘liqdir. Soliq nazorati davlat moliya 
siyosatining muhim tarkibiy qismi bo‘lib, u byudjet daromadlarining barqarorligini ta’minlash, soliq qonunchiligiga 
rioya etilishini nazorat qilish hamda soliq intizomini mustahkamlashga xizmat qiladi. Shu jihatdan, soliq 
to‘lovchilar faoliyatini soliq nazorati orqali tartibga solishning nazariy asoslarini chuqur o‘rganish dolzarb 
ahamiyat kasb etadi.

Hozirgi kunda iqtisodiyotni raqamlashtirish, soliq ma’murchiligini takomillashtirish hamda riskka asoslangan 
nazorat tizimlarini joriy etish soliq nazoratining mazmuni va amaliy ahamiyatini yanada oshirmoqda. Shu bois, 
soliq to‘lovchilar faoliyatini soliq nazorati orqali tartibga solishning nazariy asoslarini o‘rganish orqali mazkur 
jarayonning mohiyati, vazifalari va iqtisodiy ahamiyatini ochib berish, shuningdek, uning samaradorligini 
oshirish yo‘llarini ilmiy jihatdan asoslash muhim hisoblanadi.

M A V Z U G A  O I D  A D A B I Y O T L A R  S H A R H I
Soliq to‘lovchilar faoliyatini soliq nazorati orqali tartibga solish masalalari iqtisodiy nazariya, moliya va soliq 

huquqi sohalarida keng o‘rganilgan bo‘lib, mazkur yo‘nalishda mahalliy va xorijiy olimlar tomonidan bir qator 
ilmiy tadqiqotlar olib borilgan. Adabiyotlar tahlili shuni ko‘rsatadiki, soliq nazoratining mohiyati, shakllari va 
usullariga nisbatan turli ilmiy yondashuvlar mavjud.

Xorijiy olimlar J. Stiglis, R. Masgreyv va P. Samuelson soliq nazoratini davlat moliyaviy mexanizmining 
ajralmas qismi sifatida talqin qilib, uning asosiy vazifasi soliq majburiyatlarining to‘liq va o‘z vaqtida bajarilishini 
ta’minlash ekanligini ta’kidlaydilar. Ularning ishlarida soliq nazorati soliq siyosatining samaradorligini belgilovchi 
muhim omil sifatida baholanadi [1].

Shuningdek, M. Olson, A. Smit va F. Shnayder tadqiqotlarida soliq nazorati va soliq to‘lovchilarning xulq-
atvori o‘rtasidagi bog‘liqlikka alohida e’tibor qaratilgan. Ularning fikricha, samarali soliq nazorati soliqdan 
qochish holatlarini kamaytirishga xizmat qiladi hamda yashirin iqtisodiyot ulushini qisqartirishda muhim 
ahamiyat kasb etadi [2].

MDH davlatlari olimlari A.G. Gryaznova, L.I. Goncharenko, I.A. Mayburov va T.F. Yutkina ishlarida soliq 
nazoratining nazariy-metodologik asoslari, uning shakl va usullari, shuningdek, soliq tekshiruvlarini tashkil etish 
masalalari chuqur yoritilgan. Ushbu tadqiqotlarda soliq nazorati davlat byudjeti daromadlarini ta’minlashning 
asosiy vositalaridan biri sifatida qaraladi [3].

O‘zbekistonlik olimlar Q. Abdurahmonov, A. Vahobov, Sh. Mustafoqulov, B. Toshmatov va boshqalarning 
ilmiy ishlarida milliy soliq tizimida soliq nazoratini takomillashtirish, soliq ma’murchiligini kuchaytirish va soliq 
to‘lovchilar bilan o‘zaro munosabatlarning institutsional asoslari tahlil qilingan. Ayniqsa, ular soliq nazoratini 
raqamlashtirish, avtomatlashtirilgan nazorat mexanizmlarini joriy etish hamda riskka asoslangan yondashuvlarni 
qo‘llash masalalariga alohida e’tibor qaratganlar [4].

S.M. Olennikovning fikricha, soliqdan qochish va soliqlarni optimallashtirish soliq to‘lovchining rejalashtirgan 
hatti-harakatlari hisoblanadi [5]. A. Makoveskiy va Ye.A. Zareskaya soliqdan qochishning eng ko‘p tarqalgan 
qonuniy usullaridan biri bo‘lgan soliqlarni optimallashtirishni ta’riflab, uni shunday tushuntiradi: “Soliqlarni 
optimallashtirishda soliq to‘lovchining maqsadli qonuniy harakatlari, jumladan, qonun hujjatlarida nazarda 
tutilgan barcha imtiyozlardan to‘liq foydalanish, soliq imtiyozlari va boshqa qonuniy imkoniyatlar orqali soliq 
majburiyatlarini kamaytirish odatiy holatdir. Boshqacha aytganda, bu soliq va jinoyat qonunchiligi normalarini 
buzmagan holda, qonuniy asoslarda soliq to‘lovlari minimal darajaga tushiriladigan xo‘jalik yurituvchi sub’ekt 
faoliyatini tashkil etishdir” [6].

Rossiyalik olima L. Aleksandrova tadqiqotlarida soliq to‘lovchilar tomonidan soliq to‘lashdan bo‘yin 
tovlashning ommaviyligi va soliq jinoyatlarining aniqlanishdagi murakkabliklarga e’tibor qaratadi. Uning 
fikricha, bu jarayonning samarali vositalarini ishlab chiqish va huquqni muhofaza qilish organlari faoliyatini 
takomillashtirish zarur [7].

A.R. Abdullina soliqdan qochish holatlarini kamaytirishda muammolarni, jumladan, buxgalteriya hujjatlarini 
tahlil qilish qiyinchiliklari, yangi tashkil etilgan korxonalarni monitoring qilishda yetarli malaka yetishmasligi va 
qonun hujjatlarining takomillashmaganligini ta’kidlaydi [8].

Adabiyotlar sharhi shuni ko‘rsatadiki, soliq nazorati bo‘yicha nazariy qarashlar yetarlicha shakllangan 
bo‘lsa-da, soliq to‘lovchilar faoliyatini baholashda zamonaviy axborot texnologiyalariga asoslangan nazorat 
mexanizmlarining iqtisodiy samaradorligini kompleks o‘rganish, shuningdek, milliy xususiyatlarni inobatga 
olgan holda ilmiy xulosalar ishlab chiqish masalalari hali ham dolzarb hisoblanadi.

T A H L I L  V A  N A T I J A L A R
Soliq nazorati soliq ma’muriyatida hal qiluvchi rol o‘ynaydi va davlat moliyaviy nazoratining asosiy tarkibiy 

qismi hisoblanadi. Kengroq soliq tizimining bir qismi sifatida u muvofiqlik va samaradorlikni ta’minlaydi. 
Soliqlarning ichki dinamikasi, xususan, ularning ekvivalent emasligi nazariy jihatdan tadqiq qilinadi va soliq 
majburiyatining o‘rnatilgan nazariy va amaliy asoslari soliq nazoratida davlatning ishtirokining zarurligini 
ko‘rsatadi.

Soliqlarning ekvivalentlik xususiyati jismoniy yoki yuridik shaxslarning to‘lgan soliqlariga mutanosib ijtimoiy 
xizmatlar miqdorining bo‘lmasligini anglatadi; boshqalar esa soliq to‘lamasdan yoki minimal badal bilan ko‘proq 
xizmatlardan foyda olishlari mumkin. Bunday nomutanosiblik sharoitida soliq to‘lovchilar, ham yuridik, ham 
jismoniy shaxslar, soliq to‘lashdan bo‘yin tovlagan taqdirda davlat xizmatlaridan to‘liq foydalanish imkoniyatini 
sezadi. Natijada, soliq to‘lashdan bo‘yin tovlash motivlari kuchayadi.

Shuningdek, soliq majburiyligi va soliq yukining ortib borayotgani qonun hujjatlariga rioya qiluvchi 
soliq to‘lovchilarga qo‘shimcha bosim o‘tkazadi, shu bilan birga, rioya qilishga moyil bo‘lmaganlarni soliq 
majburiyatlarini minimal darajaga tushirish yoki to‘lashdan butunlay bo‘yin tovlash yo‘llarini izlashga undaydi. 
Shu sababli, soliq to‘lovchilar faoliyatini soliq nazorati orqali tartibga solish zarurati tug‘iladi.

Darhaqiqat, soliq nazoratini tashkil etish davlat soliq xizmati organlari uchun tashkiliy va iqtisodiy jihatdan 
qo‘shimcha vazifa hisoblanadi, mazmunan olganda davlat sarf-xarajatlari jihatidan bu ba’zan iqtisodiy 
nomuvofiqlikni keltirib chiqaradi. Biroq yuqorida qayd etilgan holatlar mavjud bo‘lsa-da, davlat faoliyatida soliq 
to‘lovchilar faoliyatini soliq nazorati orqali muvofiqlashtirish zarur.

1.-rasm. Sοliq tο‘lοvchilar faοliyatini sοliq nazοrat qilishini yuzaga keltiruvchi asοsiy οmillar

Yuqoridagi rasmda ko‘rinib turibdiki, soliq to‘lovchilar faoliyatini soliq nazorati qilinishini yuzaga keltiruvchi 
asosiy omillar qatoriga soliq to‘lovchilarning ijtimoiy-iqtisodiy xulq-atvori, ixtiyoriy ravishda soliq to‘lash rejimining 
yetarli emasligi hamda soliq to‘lovchilarda egoistik xususiyatlar doimiy saqlanib qolishini kiritish mumkin. Soliq 
to‘lovchilarning ijtimoiy-iqtisodiy xulq-atvori shunday omilki, yuridik shaxs sifatida soliq to‘lovchi bo‘lsa, bu yerda 
korporativ soliq madaniyatining darajasi muhim rol o‘ynaydi.

Sοliqlarni ixtiyοriy ravishda tο‘lash ϳarayοni mavϳud bο‘ladi, ammο, budϳet darοmadlari va davlatning 
mοliyaviy ehtiyοϳlari ϳihatidan bu yetarli bο‘lmaydi, demak maϳburiylik sοliq tο‘lοvchilar faοliyatini sοliq nazοratini 
ο‘rnatishni taqοzο etadi, aks, hοlda ixtiyοriy tο‘langan sοliqlar yetarli emas. Εgοstik manfaatlar (ο‘z manfaatidan 
bοshqalar, ϳumladan, davlat manfaatlaridan ustun qο‘yish) sοliq maϳburiyatlarining yetarli va tο‘liq baϳarilishiga 
tο‘sqinlik qiladi. Βu esa, agar sοliq nazοrati tashkil qilinmasa va u tο‘g‘ri amalga οshirilmasa, ϳamiyat (budϳet) 
manfaatlariga putur yetkazilishi mumkin va tabiiy deb xulοsa qilishga οlib keladi.

2-rasm. Davlat nazοratining shakllari

Davlat nazorati asosan uning turli funksiyalari bilan shakllanadi, soliq nazorati esa moliyaviy nazoratning 
hal qiluvchi jihati hisoblanadi. Byudjet nazorati asosan davlat byudjetidan ajratilgan mablag‘larning to‘g‘ri 
o‘zlashtirilishini ta’minlashga qaratilgan bo‘lsa, soliq nazorati kutilayotgan soliq tushumlarining belgilangan 
miqdorda undirilishi va davlat byudjetiga tushishini ta’minlashga qaratiladi.

Shu bois, soliq nazorati ikkita asosiy yo‘nalishda faoliyat yuritadi:
1.	 Soliq to‘lovchilar faoliyatini monitoring qilish.
2.	 Soliq organlarining soliq tushumlarining to‘g‘ri undirilishi va byudjetga taqsimlanishini ta’minlash 

bo‘yicha nazorat qilish.
Soliq nazoratiga bunday ikki tomonlama yondashuv uning faoliyatining asosini tashkil qiladi.
Shuni ta’kidlash lozimki, soliq to‘lovchilar monitoringi faqat soliq organlari bilan cheklanmaydi. Soliq 

nazorati davlat va jamiyat nazoratini o‘z ichiga oluvchi kengroq jarayon bo‘lib, manfaatdor tomonlar va 
organlarning keng doirasini qamrab oladi. Ushbu kompleks tizim soliq nazorati obyektlari va subyektlarini har 
tomonlama baholash imkonini beradi. Shu nuqtai nazardan, soliq nazorati tuzilishini diagrama orqali tasvirlash 
ilmiy jihatdan aniqroq bo‘ladi.

Yuqorida keltirilgan rasmda ko‘rinib turibdiki, soliq to‘lovchilar faoliyatini nazorat qilishda obyekt va 
subyektlar o‘rtasidagi o‘zaro munosabatlar muhim ahamiyatga ega. O‘zbekiston Respublikasidagi moliyaviy 

qonunchilikka ko‘ra, soliq to‘lovchilar faoliyatida soliq nazoratini amalga oshirish bir nechta davlat organlari 
vakolatlariga kiradi.

O‘zbekiston Respublikasi Soliq kodeksiga muvofiq:
•	 Soliq, bojxona va boshqa vakolatli organlar, prokuratura organlari hamda tergov organlari soliq 

to‘g‘risidagi qonun hujjatlari buzilishlari va o‘zlari olib borayotgan soliq tekshiruvlari bo‘yicha bir-birini xabardor 
qiladi.

•	 Mazkur organlar o‘z zimmasiga yuklatilgan vazifalarni bajarish maqsadida zarur axborot almashinuvini 
amalga oshiradi.

•	 Bojxona xizmati organlari yuridik va jismoniy shaxslar tomonidan tovarlarning O‘zbekiston 
Respublikasining bojxona chegarasi orqali olib o‘tilishi munosabati bilan ushbu tovarlar bo‘yicha to‘lanishi lozim 
bo‘lgan soliqlarga nisbatan soliq nazoratini amalga oshiradi.

•	 O‘zbekiston Respublikasi Hisob palatasi o‘z vakolatlari doirasida byudjet tizimi bo‘yicha tushumlarning 
to‘liqligini, yashirin iqtisodiyot ulushini qisqartirishga qaratilgan chora-tadbirlarning bajarilishini o‘rganadi 
va nazorat qiladi, bu esa bilvosita soliq to‘lovchilarning soliqlarni o‘z vaqtida va to‘g‘ri to‘lashini ta’minlashni 
anglatadi.

3-rasm. Sοliq tο‘lοvchilar faοliyatini sοliq nazοrat  qilishning οbyekti va subyektlari

Shuningdek, O‘zbekiston Respublikasi Iqtisodiyot va moliya vazirligi huzuridagi Davlat moliyaviy nazorati 
inspeksiyasi bevosita bo‘lmasa-da, o‘z vakolatlari va funksiyalari asosida byudjet va soliq to‘lash majburiyati 
yuklatilgan davlat korxonalarida “mehnatga haq to‘lash bo‘yicha belgilangan razryadlar, lavozim maoshlari, 
ustamalar, ish haqi va unga qo‘shimchalar hamda boshqa to‘lovlar miqdorlariga rioya etilishini o‘rganish orqali 
ortiqcha to‘lovlarning oldini olish, byudjet tashkilotlarida ish haqi va unga tenglashtirilgan to‘lovlarning to‘g‘ri 
hisoblanishini nazorat qilish” yuzasidan nazorat olib boradi.

Ushbu faoliyat natijasida, mantiqiy va nazariy jihatdan qaralganda, soliq nazorati jarayoni ham parallel 
ravishda amalga oshadi va soliq tushumlarining to‘g‘ri undirilishini ta’minlashga xizmat qiladi.

4-rasm. Sοliq tο‘lοvchilar faοliyatini sοliq nazοrat qilishning institutsiοnal asοslari

Har qanday ijtimoiy-iqtisodiy jarayon va munosabatlar o‘zining institutsional asoslariga ega bo‘ladi. 
Yuqorida keltirilgan 4-rasmda soliq to‘lovchilar faoliyatini soliq nazorati qilishning institutsional asoslari, soliq 
to‘lovchilar faoliyatini soliqqa tortish jihatidan nazorat tartibidagi jarayonlarni taqozo etishini ko‘rsatadi.

Shuni alohida ta’kidlash lozimki, ixtiyoriy asosda to‘langan soliqlar hajmi bilan davlatning moliyaviy 
mablag‘larga bo‘lgan minimal talabi o‘rtasidagi nisbat doim katta bo‘ladi. Bu, soliq to‘lovchilarning individual 
manfaatlarining jamiyat manfaatlaridan doimiy yuqori bo‘lishi bilan izohlanadi va u parallel ravishda mavjud 
bo‘ladi. Shu jarayonning doimiy saqlanib qolishi soliq to‘lovchilarda soliq nazoratini o‘tkazishning iqtisodiy va 
ijtimoiy-sotsial jihatdan zarurligini ta’minlaydi.

Har qaysi iqtisodiy jarayonlar tizimli ravishda mavjud bo‘lib, uning o‘ziga xos elementlarning o‘zaro 
bog‘liqligida yuz beradi. Soliq to‘lovchilar faoliyatini soliq nazorati qilishning elementlari sifatida quyidagilarni 
ajratish mumkin:

1.	 Soliq monitoringining dastlabki bosqichlari – soliq to‘lovchining ma’lum ma’muriy-hududiy birlik 
doirasidagi majburiyatlari bo‘yicha soliqlar va yig‘imlarni hisoblash va to‘lash muhim rol o‘ynaydi. Ushbu 
jarayonga Davlat soliq qo‘mitasi tomonidan ishlab chiqilgan maxsus dasturiy ta’minot yordam beradi.

2.	 Soliq to‘lovchining shaxsiy kabineti – byudjet tizimiga to‘langan barcha to‘lovlarni, jumladan qarz 
summalarini, har qanday jarima va sanksiyalarni elektron tarzda kuzatib boruvchi hujjatdir. Shu kabinet orqali 
nafaqat byudjet tizimiga soliq va yig‘imlar, balki fuqarolarning shaxsiy jamg‘armalariga to‘langan majburiy 
pensiya badallari ham hisobga olinadi.

3.	 Axborot va hisob tizimi – bu tizim soliq organlarining turli funksional bo‘linmalari o‘rtasida samarali 
aloqa va axborot almashinuvini ta’minlaydi. Bu esa dastlabki soliq nazorati uchun asos bo‘lib xizmat qiladi va 
barcha tomonlarga nazorat imkonini beradi:

o	 soliq hisoboti va tekshiruvlar natijasi bo‘yicha hisoblangan summalar;
o	 to‘langan (undirilgan) summalar;
o	 soliq qarzi va (yoki) ortiqcha to‘lov summalari;
o	 qaytarilgan yoki xatolik bilan to‘langan summalar;

o	 to‘lov muddati o‘zgartirilgan soliqlar va yig‘imlar summalari;
o	 hisobdan chiqarilgan va alohida hisob yuritiladigan summalar;
o	 hisoblangan penya va boshqa moliyaviy sanksiyalar.
4.	 Nazorat usullari – soliq to‘lovchilar faoliyatini nazorat qilishda soliq organlari turli xil usullardan 

foydalanadi. Bir tomondan, bu ularning soliq qonunchiligiga qancha amal qilayotganligini nazorat qilish; boshqa 
tomondan, davlat byudjetiga tushum kelib tushmaslik xavfini kamaytirish maqsadida uchinchi tomon – iqtisodiy 
hamkor tadbirkorlik sub’ektlari faoliyatini bilvosita nazorat qilish hisoblanadi.

Nazariy jihatdan soliq to‘lovchilar faoliyatini nazorat qilish bir necha shakllarda mavjud bo‘lib, ular:
•	 soliq qonunchiligiga rioya qilinishini nazorat qilish;
•	 soliqdan qochish holatlarini aniqlash;
•	 soliqlar bilan bog‘liq hisob yuritish holatini nazorat qilish;
•	 soliq ob’ekti haqida xabardorlikni nazorat qilish;
•	 soliq to‘lovchilarning iqtisodiy hamkorlari bilan bog‘liq munosabatlari orqali byudjet yo‘qotishlarini 

nazorat qilish shakllarida amalga oshiriladi.
Shuni alohida ta’kidlash lozimki, soliq to‘lovchilar faoliyatini nazorat qilishda jamiyatchilik nazorati ham 

alohida ahamiyat kasb etadi. So‘nggi yillarda uning rivojlanishiga keng e’tibor berilmoqda. 2022-yil 1-yanvardan 
soliq ma’muriyatchiligi takomillashtirildi, “Cashback” tizimi joriy etildi va jamiyatchilik nazorati faollashgani tufayli 
tushumlarga ijobiy ta’sir ko‘rsatmoqda.

“Cashback” va “Soliq hamkor” nazorati onlayn kassa mashinalari orqali aylanmalarni kuzatish imkonini 
berib, avvalgi yilga nisbatan o‘rtacha 1,2-1,7 barobarga oshirish imkonini yaratdi. Jamiyatchilik nazorati 
bo‘limida bu tizimlar ko‘rsatkichlarini har bir tuman (shahar) darajasida kuzatish, huquqbuzarliklar yuzasidan 
tekshiruv o‘tkazilgan sub’ektlarni xaritada ko‘rsatish imkonini taqdim etadi.

Soliq qo‘mitasi huzurida jamiyatchilik kengashi tashkil etilgan bo‘lib, kengash tarkibiga soha mutaxassislari 
va biznes vakillari jalb qilingan. Soliq ma’muriyatchiligi bo‘yicha tatbiq etilayotgan o‘zgarishlarni amaliyotga 
joriy etish yoki qonunchilikka kiritish uchun berilayotgan takliflar kengash yig‘ilishlarida muhokama qilinadi.

Soliq ma’muriyatchiligining raqamli transformatsiyasi jarayonidagi yangiliklar va ularni amaliyotga joriy 
etish mexanizmlari aholiga va tadbirkorlik sub’ektlariga tushuntiriladi, shu jumladan ommaviy axborot vositalari 
va internet tarmog‘i orqali keng targ‘iboti tizimli ravishda tashkil etiladi.

Nazariy va amaliy tahlillardan umumiy xulosa shuki, soliq to‘lovchilar faoliyatini nazorat qilish ijtimoiy-
iqtisodiy zaruratdir. Shu bilan birga, soliq nazoratini samarali tashkil etish, budjet manfaatlari va soliq to‘lovchilar 
manfaatlarini muvofiqlashtirish, nozik holatlarni keng tahlil qilish dolzarb masala hisoblanadi. Kelgusida soliq 
tizimida soliq nazoratini amalga oshirishda soliq to‘lovchilarning kontragentlari bilan bog‘liq munosabatlarini 
tahlil qilish va tadqiq etish ham muhim va murakkab vazifa bo‘ladi.

X U L O S A  V A  T A K L I F L A R
Soliq to‘lovchilar faoliyatini nazorat qilishda riskka asoslangan yondashuvlarni keng joriy etish, raqamli 

soliq nazorati vositalarini rivojlantirish, shuningdek, soliq organlari va soliq to‘lovchilar o‘rtasida axborot 
almashinuvini kuchaytirish orqali soliq nazoratining samaradorligini oshirish maqsadga muvofiqdir.

Bunday yondashuv soliq tekshiruvlarining samaradorligini oshirish, byudjet tushumlarini vaqtida va to‘liq 
ta’minlash hamda soliq to‘lovchilarning majburiyatlarini ijobiy rag‘batlantirish imkonini beradi. Shu bilan birga, 
raqamli vositalar va axborot almashinuvi soliq nazoratini tezkor, shaffof va kamroq resurs sarflaydigan jarayon 
sifatida tashkil etishga yordam beradi.

